
ᖃᐅᔨᓴᕐᓂᖅ ᐃᓱᒪᒋᔭᖃᕐᓂᒧᑦ ᐃᓅᖃᑎᒌᑦ 
ᓱᕐᕋᑕᐅᓂᖏᓐᓄᑦ ᓱᕐᕋᑕᐅᓂᐅᑉ ᖃᐅᔨᓴᕐᑕᐅᓂᖓᑕ 
ᐱᕙᓪᓕᐊᔭᐅᓂᖓᑕ ᐊᑖᒍᑦ ᐊᑐᕈᓐᓇᑐᑦ ᓄᓇᕕᒻᒥ

ᑲᑎᕕᒃ ᐊᕙᑎᓕᕆᓂᕐᒧᑦ ᐊᔪᖀᒋᐊᕐᑏᑦ ᑲᑎᒪᔩᑦ
Comité consultatif de l’environnement Kativik
Kativik Environmental Advisory Committee

ᖃᐅᔨᓴᕐᓂᖅ ᐃᓅᖃᑎᒌᑦ 
ᓱᕐᕋᑕᐅᓂᖏᓐᓄ 

Study on Social Impacts

PH
O

TO
: N

A
N

C
Y 

D
EA



© KEAC – 2023

ᑲᑎᕕᒃ ᐊᕙᑎᓕᕆᓂᕐᒧᑦ ᐊᔪᖀᒋᐊᕐᑏᑦ ᑲᑎᒪᔨᖏᑦ (KEAC) ᓄᐃᑕᐅᔪᕕᓃᑦ ᒪᓕᑦᓱᑎᒃ ᐊᕕᑦᑐᓯᒪᔪᖅ 23-ᒥᒃ 
ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᑕ ᐊᖏᖃᑎᒌᓐᓂᖓᓂ (JBNQA). ᖃᐅᔨᒋᐊᕐᑎᐅᓂᕐᒧᑦ ᑎᒥᐅᔪᖅ ᑲᒪᒋᔭᓕᓐᓄᑦ 
ᑲᕙᒪᓄᑦ ᑲᓇᑕᒥ ᐊᒻᒪᓗ ᑯᐯᒻᒥ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ, ᑕᕐᕋᒥ ᓄᓇᓖᑦ ᐊᒻᒪᓗ ᕆᐊᖃᑐᐊᕐᒪᑕ, ᓇᔅᑳᐱᒃᑯᑦ 
Kawawachikamach-ᒥᐅᑦ. KEAC-ᒃᑯᑦ ᐱᓇᓱᐊᒐᕆᕙᓪᓗᑕᖓ ᐃᑉᐱᒋᔭᖃᕐᓂᒥᒃ ᐊᕙᑎᐅᑉ ᐊᒻᒪᓗ ᐃᓅᖃᑎᒌᑦ 
ᓱᕐᕋᑕᐅᓂᖏᓐᓄᑦ ᖃᐅᔨᓴᕐᑎᐅᓂᕐᒥᒃ ᐊᒻᒪᓗ ᕿᒥᕐᕈᓂᕐᒥᒃ ᐱᓇᓱᐊᕐᑕᐅᒍᑎᖏᓐᓂᒃ ᐊᒻᒪᓗ, ᕆᐊᖃᑐᐊᕋᒥᒃ 
ᐱᐅᓯᐅᒥᑎᑦᓯᒍᑎᓂᒃ ᐊᑐᖁᔨᒍᑎᓕᐅᕐᓱᑎᒃ.

ᐊᓪᓚᓯᒪᔪᓕᐅᕐᓯᒪᔪᑦ

ᑖᓐᓇᐊᑐᐊᒐᓕᐊᖑᓯᒪᔪᖅᓄᐃᑕᐅᒪᔪᖅ Secrétariat international francophone pour l’évaluation 
environnementale (SIFÉE)-ᑯᓐᓄᑦᑎᓕᔭᐅᑦᓱᑎᒃᑲᑎᕕᒃᐊᕙᑎᓕᕆᓂᕐᒧᑦᐊᔪᖀᒋᐊᕐᑏᑦᑲᑎᒪᔨᖏᓐᓄᑦ.

ᖃᐅᔨᒐᓱᐊᕐᕕᓭᑦ

ᑐᑭᓯᒋᐊᑦᓯᐊᕈᒪᒍᑦᓯ, ᑲᑎᕕᒃ ᐊᕙᑎᓕᕆᓂᕐᒧᑦ ᐊᔪᖀᒋᐊᕐᑏᑦ ᑲᑎᒪᔨᖏᓐᓄᑦ ᖃᐅᔨᒋᐊᕈᓐᓇᑐᓯ:

ᑖᑦᓱᒪ ᐊᑐᐊᒐᐅᑉ ᐊᑦᔨᖓᓂᒃ ᐱᒍᒪᒍᑦᓯ, ᑐᓴᕐᑎᓯᐅᑎᓕᐊᖑᒪᔪᒥᓪᓗ ᐅᕝᕙᓗᓐᓃᑦ ᑕᑭᓂᕐᓴᒥᒃ ᖃᐅᔨᓴᕈᑎᕕᓂᕐᒥᒃ

ᑕᑯᒋᐊᕐᓗᓯ ᖃᕆᑕᐅᔭᒃᑯᑦ ᐅᕗᖓ: https://keac-ccek.org/fr/

ᐱᒋᐊᖕᖓᓂᖓ

2017-ᖑᑎᓪᓗᒍ, ᑲᑎᕕᒃ ᐊᕙᑎᓕᕆᓂᕐᒧᑦ ᐊᔪᖀᒋᐊᕐᑏᑦ ᑲᑎᒪᔨᖏᑦ (KEAC) ᐱᒋᐊᕐᑎᓯᔪᕕᓃᑦ ᖃᐅᔨᓴᕐᓂᒥᒃ 
ᐃᓅᖃᑎᒌᑦ ᓱᕐᕋᑕᐅᓂᕐᒧᑦ ᖃᐅᔨᓴᕐᑕᐅᓂᖓᓂᒃ ᐱᓇᓱᐊᕈᑎᓂᒃ ᐊᑐᕐᑕᐅᓲᓂᒃ ᐱᕈᕐᐸᓕᐊᑎᑦᓯᓂᕐᒧᑦ ᐱᓇᓱᐊᕐᑕᐅᔪᓄᑦ 
ᓯᑕᒪᓂᒃ ᐊᕙᑎᒨᓕᖓᔪᓂᒃ ᖃᐅᔨᓴᕐᓂᒧᑦ ᐱᓇᓱᐊᕈᑎᐅᓚᖓᔪᓂ ᐊᑐᕐᑕᐅᒋᐊᓕᓐᓂᒃ ᓄᓇᕕᒻᒥ. ᑐᕌᒐᖓ 
ᓄᐃᑦᓯᓂᕐᒥᒃ ᐊᑦᔨᒌᒻᒪᖔᑕ ᖃᐅᔨᓴᕐᓂᒥᒃ ᖃᓄᓪᓗᐊᑎᒋᒃ ᐊᑐᕐᑕᐅᓂᖏᓐᓂᒃ ᐱᓇᓱᐊᕐᑕᐅᓂᖏᑦᑎᒍᑦ, ᓇᓗᓀᕐᓯᓂᕐᒥᒃ 
ᓲᖑᓂᖏᓐᓂᒃ ᐊᒻᒪᓗ ᓴᖕᖐᓂᖏᓐᓂᒃ ᐊᑐᓂᑦ ᐱᓇᓱᐊᕐᑕᐅᒍᑎᖏᑦᑕ ᐊᒻᒪᓗ ᐊᑐᐃᓐᓇᕈᕐᑎᓂᕐᒥᒃ ᐊᑐᕐᑕᐅᖁᔭᐅᔪᓂᒃ 
ᐊᖓᔪᕐᖄᓄᑦ ᑲᒪᒋᔭᓕᓐᓄᑦ ᐊᑐᕐᑕᐅᓂᖏᓐᓄᑦ ᐊᒻᒪᓗ ᐊᑐᓕᕐᑎᑕᐅᓂᖏᓐᓄᑦ ᐱᓇᓱᐊᕐᑕᐅᒍᑎᖏᑦᑕ. ᑌᒣᒻᒪᑦ, 
KEAC-ᒃᑯᑦ ᑎᓕᓯᔪᕕᓃᑦ ᓄᓇᕐᔪᐊᒥ ᐅᐃᒍᐃᒃᑯᑦ ᐊᓪᓚᕕᖓᓂᒃ ᐊᕙᑎᒥᒃ ᖃᐅᔨᓴᕐᑏᑦ (SIFÉE) ᖃᐅᔨᓴᖁᑦᓱᒋᑦ 
ᖃᓄᖅ ᐃᓅᖃᑎᒌᑦ ᓱᕐᕋᑕᐅᓂᖏᓐᓄᑦ ᖃᐅᔨᓴᕐᓂᖃᓲᖑᒻᒪᖔᑕ ᓯᑕᒪᓄᑦ ᐊᕙᑎᒧᑦ ᖃᐅᔨᓴᕈᑎᖏᑦᑕ ᐊᑖᒍᑦ 
ᐱᓇᓱᐊᕐᑕᐅᒍᑎᖏᓐᓄᑦ ᐊᑐᕐᑕᐅᓂᖃᓲᑦ ᓄᓇᕕᒻᒥ. ᑖᓐᓇ ᐊᓪᓚᓯᒪᔪᖅ ᐱᑕᖃᕐᑎᓯᔪᖅ ᑐᑭᓯᓇᕐᑎᓯᒍᑎᓂᒃ 
ᓀᓪᓕᑎᕐᓯᒪᔪᓂᒃ ᓄᐃᑕᐅᒍᑎᖏᑦᑕ ᐱᒍᑎᒋᓯᒪᔭᖏᓐᓂᒃ. ᐱᔭᕇᕐᓯᒪᔪᖅ SIFÉE-ᒃᑯᑦ ᖃᐅᔨᓴᕈᑎᕕᓂᖓ ᐊᑐᐃᓐᓇᐅᔪᖅ 
ᐅᕙᓂ https://keac-ccek.org/en/impact-assessment-in-nunavik/. ᖃᐅᔨᒪᔭᐅᒋᐊᓕᒃ ᓄᐃᑎᑕᐅᓯᒪᔪᑦ, 
ᐊᑐᕐᑕᐅᖁᔭᐅᔪᑦ ᐊᒻᒪᓗ ᕿᒥᕐᕈᕈᑎᐅᔪᕕᓃᑦ ᐃᓗᓕᖏᑦ ᒫᓐᓇᐅᔪᖅ ᐊᓪᓚᓯᒪᔪᓂ ᐊᓪᓚᑐᕕᓂᐅᑉ ᐱᓇᓱᐊᕐᓯᒪᒻᒪᒋᑦ 
ᐊᒻᒪᓗ KEAC-ᒃᑯᑦ ᐊᑑᑎᖁᔨᒍᑎᒋᖕᖏᒪᒋᑦ.



ᐃᓗᓕᖏᓐᓂᒃ ᑐᑭᓯᑎᑦᓯᒍᑎ

ᓯᑕᒣᑦ ᐊᑦᔨᒌᖕᖏᑐᑦ ᐊᕙᑎᓕᕆᓂᕐᒧᑦ ᐊᒻᒪᓗ ᐃᓅᖃᑎᒌᓐᓂᐅᑉ ᓱᕐᕋᑕᐅᓂᖓᓄᑦ ᖃᐅᔨᓴᕐᑕᐅᒍᑏᑦ (ESIA) 
ᐱᓇᓱᐊᕐᑎᓯᒍᑏᑦ ᐊᑐᕐᑕᐅᑎᑕᐅᒍᓐᓇᑐᑦ ᓄᓇᕕᒻᒥ. ᐊᕕᑦᑐᓯᒪᔪᖅ 23-ᒥ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᓐᓂᖓᓂᑦ ᓄᐃᑦᓯᓯᒪᔪᑦ ᒪᕐᕉᓕᖓᔪᒥᒃ-ᐊᐅᓚᑕᐅᒍᓐᓇᑐᑦ ᐅᑯᓄᖓ ᑯᐯᒻᒥ ᐱᓇᓱᐊᕐᑎᓯᒍᑎᖏᓐᓄᑦ 
ᐊᒻᒪᓗ ᑲᕙᒪᑐᖃᒃᑯᑦ ᐱᓇᓱᐊᕐᑎᓯᒍᑎᖏᓐᓄᑦ. ᐊᐅᓚᑕᐅᔪᖅ ᓱᕐᕋᑕᐅᓯᒪᔪᖅ ᐱᕈᕐᐸᓕᐊᑎᑦᓯᓂᕐᒧᑦ ᐱᓇᓱᐊᕐᑕᐅᔪᓂᒃ 
ᑐᑭᑖᕆᓲᖅ ᐊᑐᕆᐊᓕᖏᓐᓂᒃ ᐱᓇᓱᐊᕈᑎᐅᓚᖓᔪᓂᒃ.

ᐱᖓᔪᐊᑦ ᐱᓇᓱᐊᕐᑎᓯᒍᑎ ᓄᐃᑕᐅᓯᒪᔪᖅ ᐊᓪᓚᓯᒪᔪᒧᑦ 7 ᐊᑖᒍᑦ ᓄᓇᕕᒻᒥ ᐃᓄᐃᑦ ᓄᓇᑖᕋᓱᐊᕐᓂᒧᑦ 
ᐊᖏᖃᑎᒌᓐᓂᖓ (NILCA) ᖃᐅᔨᓴᕐᓂᒧᑦ ᐊᕙᑎᐅᑉ ᓱᕐᕋᑕᐅᓂᖓᓄᑦ ᐱᓇᓱᐊᕐᑕᐅᔪᑦᓴᓄᑦ ᒪᓂᔭᐅᒪᔪᓄᑦ ᓄᓇᕕᐅᑉ 
ᐃᒪᕐᐱᖓᓂ.

ᑭᖑᓪᓕᐹᖅ ᐱᓇᓱᐊᕐᑎᓯᒍᑎ ᓄᐃᑕᐅᔪᕕᓂᖅ ᓱᕐᕋᑕᐅᓂᕐᒧᑦ ᖃᐅᔨᓴᕐᓂᐅᑉ ᐱᖁᔭᖓᑕ ᐊᑖᒍᑦ (IAA). 2019-ᒥ, 
IAA-ᒃᑯᑦ ᐃᓇᖐᔪᕕᓃᑦ ᑲᓇᑕᒥ ᐊᕙᑎᒧᑦ ᖃᐅᔨᓴᕐᓂᒧᑦ ᐱᖁᔭᖓᓂᒃ, 2012 (CEAA  2012). ᑖᓐᓇ 
ᐊᑐᕐᑕᐅᑎᑕᐅᓲᖅ ᐱᓇᓱᐊᕐᑕᐅᔪᓄᑦ ᑲᓇᑕᐅᑉ ᐊᐅᓚᑕᖏᓐᓄᑦ. SIFÉE-ᒃᑯᑦ ᖃᐅᔨᓴᕐᓂᖏᓐᓂ, ᐱᓇᓱᐊᕐᑕᐅᔪᑦ 
ᖃᐅᔨᓴᕐᑕᐅᓂᖃᕋᑕᕐᓯᒪᖕᖏᒪᑕ IAA ᐊᑖᒍᑦ, CEAA-ᒃᑯᑦ  2012 ᐱᕙᓪᓕᐊᔭᐅᓂᖏᑦ ᖃᐅᔨᓴᕐᑕᐅᔪᕕᓃᑦ. 
ᓀᓪᓕᑎᕐᓯᒪᔪᖅ ᐊᑦᔨᒌᖕᖏᓂᖏᑦ ᑖᒃᑯᓄᖓ ᓯᑕᒪᓄᑦ ᐱᕙᓪᓕᐊᔭᐅᓂᕐᓄᑦ ᓄᐃᑕᑎᑕᐅᔪᖅ ᐊᓪᓚᓯᒪᔪᖅ 1-ᒥ.

ᐊᓪᓚᓯᒪᔪᖅ 1: ᐊᑦᔨᒌᖕᖏᓂᖏᑦ ᓯᑕᒪᑦ ᐊᕙᑎᒧᑦ ᖃᐅᔨᓴᕐᓂᒧᑦ ᐱᓇᓱᐊᕐᑎᓯᒍᑏᑦ ᓄᓇᕕᒻᒥ

ᐱᕙᓪᓕᐊᑎᑦᓯᓃᑦ
ᓱᓇᐅᓂᖏᑦ 

ᐱᕈᕐᐸᓕᐊᑎᑦᓯᓂᕐᒧᑦ 
ᐱᓇᓱᐊᕐᑕᐅᔪᑦ

ᖃᐅᔨᓴᕐᑕᐅᓂᖃᕆᐊᓖᑦ 
(ᕿᒥᕐᕈᔭᐅᓗᑎᓪᓘᓃᑦ)

ᓱᕐᕋᑕᐅᓂᕐᓄᑦ 
ᖃᐅᔨᓴᕐᓂᐅᑉ ᐃᓗᓕᖏᑦ 

(or scoping)
ᑐᑭᑖᕐᓃᑦ

JBNQA 
ᐊᕕᑦᑐᓯᒪᔪᖅ 23, 
ᑯᐯᒻᒥ

ᐱᓇᓱᐊᕐᑕᐅᔪᑦ ᑯᐯᒃᑯᑦ 
ᐱᒍᓐᓇᕕᖃᕐᕕᖓᑕ ᐊᑖᒍᑦ, 
ᐊᓪᓚᑕᐅᓯᒪᔪᑦ ᐊᓪᓚᓯᒪᔪᓂ 
ᐊᕕᑦᑐᓯᒪᔪᒥ 23-ᒥ

KEQC
KEQC

ᑯᐯᒻᒥ ᐊᐅᓚᑦᓯᓂᓕᕆᔩᑦ
KEQC*

JBNQA 
ᐊᕕᑦᑐᓯᒪᔪᖅ 23, 
ᑲᓇᑕᒥ

ᐱᓇᓱᐊᕐᑕᐅᔪᑦ ᑲᕙᒪᑐᖃᒃᑯᑦ 
ᐱᒍᓐᓇᕕᖃᕐᕕᖓ, 
ᐊᓪᓚᑕᐅᓯᒪᔪᑦ ᐊᓪᓚᓯᒪᔪᓂ 
ᐊᕕᑦᑐᓯᒪᔪᒥ 23-ᒥ

FSC/COFEX-North

ᖃᕙᒪᑐᖃᒃᑯᓂ 
ᐊᐅᓚᑦᓯᓂᓕᕆᔨ

FSC/COFEX-North

ᖃᕙᒪᑐᖃᒃᑯᓂ 
ᐊᐅᓚᑦᓯᓂᓕᕆᔨ

COFEX-North

ᖃᕙᒪᑐᖃᒃᑯᓂ 
ᐊᐅᓚᑦᓯᓂᓕᕆᔨ

NILCA

ᓴᓇᓯᒪᔪᑦ, 
ᐱᕈᕐᐸᓕᐊᑎᑦᓯᓂᖅ 
ᐅᕝᕙᓘᓐᓂᑦ ᐱᓇᓱᐊᕐᓃᑦ 
ᓄᓇᒥ ᐃᒪᕐᒥᓘᓐᓃᑦ 
ᓄᓇᕕᐅᑉ ᐃᒪᕐᐱᖏᓐᓂ

NMRIRB

ᑐᕐᖃᑕᕐᕕᒃ

NMRIRB

ᑐᕐᖃᑕᕐᕕᒃ

NMRIRB

ᑐᕐᖃᑕᕐᕕᒃ

ᐅᕝᕙᓘᓐᓃᑦ

NMRIRB ᐊᒻᒪᓗ FEAP

ᑐᕐᖃᑕᕐᕕᒃ

CEAA 2012

ᐱᓇᓱᐊᕐᑕᐅᔪᑦ ᑲᕙᒪᑐᖃᒃᑯᑦ 
ᓄᓇᖁᑎᖏᓐᓂ 
ᐅᕝᕙᓘᓐᓃᑦ ᑲᕙᒪᑐᖃᒃᑯᑦ 
ᐱᒍᓐᓇᕕᖃᕐᕕᖓᓂ 
ᐊᒻᒪᓗ ᐱᒻᒪᕆᒻᒥᒃ 
ᐱᐅᖕᖏᑐᒥᒃ ᐊᕙᑎᒥ 
ᓱᕐᕃᓂᖃᑐᐃᓐᓇᕆᐊᓖᑦ

ᑐᕐᖃᑕᕐᕕᒃ ᑲᒪᒋᔭᓕᒃ

ᐅᕝᕙᓘᓐᓃᑦ

ᑲᕙᒪᑐᖃᒃᑯᑦ ᒥᓂᔅᑕᖏᓐᓄᑦ 
ᑲᑎᒪᔩᑦ

ᐸᐅᕐᖓᐅᔭᒧᑦ ᐊᓪᓚᓯᒪᔪᖅ:  ᐊᔪᖀᒋᐊᕐᑎᐅᓂᕐᒥᒃ ᐱᓇᓱᒐᓕᒃ
ᐃᕕᑦᓱᑲᐅᔭᒧᑦ ᐊᓪᓚᓯᒪᔪᖅ:  ᑐᑭᑖᕆᔨᐅᓂᕐᒥᒃ ᐱᒍᓐᓇᐅᑎᓕᒃ
(*ᑯᐯᒻᒥ ᐊᐅᓚᑦᓯᓂᓕᕆᔨᖏᑦ KEQC-ᒃᑯᑦ ᑐᑭᑖᕈᑎᕕᓂᖏᓐᓂᒃ ᖃᓪᓖᒍᓐᓇᑐᑦ.)

KEQC ᑲᑎᕕᒃ ᐊᕙᑎᓕᕆᓂᕐᒧᑦ ᐊᔪᖀᒋᐊᕐᑏᑦ ᑲᑎᒪᔨᖏᑦ
FSC ᑲᓇᑕᒥ ᖃᐅᔨᓴᕐᑏᑦ ᑲᑎᒪᔨᖏᑦ
COFEX-North ᑲᓇᑕᒥ ᐊᕙᑎᓕᕆᓂᕐᒧᑦ ᐊᒻᒪᓗ ᐃᓅᖃᑎᒌᑦ ᓱᕐᕋᑕᐅᓂᖓᓄᑦ ᕿᒥᕐᕈᔨᐅᓂᕐᒧᑦ ᑲᑎᒪᔩᑦ
NMRIRB ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᑦ
FEAP ᑲᓇᑕᒥ ᐊᕙᑎᓕᕆᓂᕐᒧᑦ ᖃᐅᔨᓴᕐᑎᐅᓂᕐᒧᑦ ᑲᑎᒪᔨᖏᑦ
IAAC  ᓱᕐᕋᑕᐅᓂᕐᒧᑦ ᖃᐅᔨᓴᕐᓂᕐᒧᑦ ᑐᑦᑕᕖᑦ ᑲᓇᑕᒥ

ᑖᒃᑯᐊ ᓯᑕᒪᑦ ESIA-ᒧᑦ ᐱᓇᓱᐊᕐᑕᐅᒍᑏᑦ ᐊᑐᕐᑕᐅᓲᑦ ᓄᓇᕕᒻᒥ ᐱᓇᓱᐊᖃᑎᒌᖕᖏᑐᑦ, ᐱᓇᓱᐊᕈᓐᓇᑐᑦ ᐊᑕᐅᑎᔪᓂᒃ 
ᐅᕝᕙᓘᓐᓃᑦ ᐱᓇᓱᐊᖃᑎᒌᒍᓐᓇᓱᑎᒃ ᒪᓕᓪᓗᒋᑦ ᐱᔪᓐᓇᓂᖃᕐᕕᐅᔪᑦ ᓱᕐᕋᑕᐅᔪᑦ ᐱᕈᕐᐸᓕᐊᑎᑦᓯᓂᕐᒧᑦ ᐱᓇᓱᐊᕐᑕᐅᔪᒧᑦ. 
ᐃᓚᖏᓐᓂ, ᐱᓇᓱᐊᕐᑕᐅᒍᑎᖏᑦᑕ ᐊᑕᐅᓯᐅᖕᖏᑐᐊᕐᐸᑕ ᐊᑐᕐᑕᐅᒋᐊᖃᑐᐊᕐᐸᑕ ᑖᑦᓱᒧᖓᑦᓭᓇᖅ ᐱᓇᓱᐊᕐᑕᐅᔪᒧᑦ, 
ᐱᓇᓱᐊᖃᑎᒌᑐᐃᓐᓇᕆᐊᓖᑦ ᖃᐅᔨᓴᕐᓂᒧᑦ ᐊᒻᒪᓗ ᕿᒥᕐᕈᓂᕐᒧᑦ ᑲᑎᒪᔨᖏᑦ ᒪᕐᕈᓕᑎᑦᓯᑌᓕᓗᑎᒃ ᐱᓇᓱᐊᕐᑕᐅᓂᖏᑦᑕ 
ᐱᕙᓪᓕᐊᔭᐅᓂᖏᓐᓂᒃ. ᐊᓪᓚᓯᒪᔪᑦ ᖃᐅᔨᓴᐅᑎᕕᓃᑦ ᑖᒃᑯᓄᖓ ᐱᓇᓱᐊᕈᑎᐅᔪᓄᑦ, ᐊᑦᔨᒌᖕᖏᓂᖏᑦ ᐊᒻᒪᓗ 
ᖃᓪᓕᕋᐅᑎᓂᖏᑦ ᐊᑐᐃᓐᓇᐅᔪᑦ ᐅᕙᓂ:  https://keac-ccek.org/en/impact-assessment-in-nunavik/. 

ᐃᕐᖃᑐᐃᕕᕐᔪᐊᖓ ᑲᓇᑕᒥ ᑐᑭᓯᓇᕐᑎᓯᒐᓗᐊᕐᑎᓗᒍ ᐅᖃᐅᓯᖓᓂ ᐊᕙᑎᓕᕆᓂᐅᑉ ᐱᐅᔫᓂᖓᓂ, ᐃᓱᒪᒋᔭᖃᕐᑐᑦ 
ᐃᓅᖃᑎᒌᓐᓂᐅᑉ ᐃᓚᐅᓪᓚᕆᓐᓂᖓᓂᒃ ᐊᕙᑎᓕᕆᓂᕐᒧᑦ ᐆᒪᓂᖃᖃᑎᒌᑦᑐᑦ ᐃᓚᐅᓂᖏᑦᑎᑐᑦ, ᐃᓅᖃᑎᒌᓐᓂᒧᑦ 
ᐱᓀᓗᑌᑦ ᐃᓚᐅᑎᑕᐅᓪᓗᐊᓲᖑᖕᖏᓂᖏᓐᓂᒃ ᐊᕙᑎᒧᑦ ᖃᐅᔨᓴᕐᓂᓄᑦ. ᐱᑕᖃᕐᑎᑕᐅᒐᓗᐊᕐᓱᓂ ᒪᓕᒐᕐᓂ ᐊᒻᒪᓗ 
ᐊᓯᖏᓐᓂ ᐊᖏᖃᑎᒌᒍᑎᓂ ᐱᒍᓐᓇᑎᑦᓯᔪᓂ ᐊᕙᑎᓕᕆᓂᕐᒧᑦ ᖃᐅᔨᓴᕐᑕᐅᓂᕐᓄᑦ ᐱᓇᓱᐊᕐᑕᐅᒍᑎᓂ, ᐃᓚᐅᑎᓪᓗᒋᑦ 
ᓯᑕᒪᑦ ᐱᓇᓱᐊᕐᑕᐅᒍᑏᑦ ᐊᑐᕐᑕᐅᓲᑦ ᓄᓇᕕᒻᒥ, ᐃᓱᒪᒋᔭᐅᑦᓯᐊᕆᐊᖃᕐᓂᖏᑦ ᐃᓅᖃᑎᒌᒃ ᓱᕐᕋᑕᐅᓂᖏᑦ ᓱᓕ 
ᐊᒥᓱᓂᒃ ᐱᓀᓗᑕᖃᕐᓂᖓ ᓄᐃᑕᔪᖅ. ᐃᓚᖏᑦ ᐱᑦᔪᑎᐅᔪᑦ ᓱᕐᕋᑕᐅᓂᕐᒧᑦ ᖃᐅᔨᓴᕈᑏᑦ ᐱᓀᓗᑕᖃᓗᐊᖕᖑᐊᑐᑦ. 
SIFÉE ᖃᐅᔨᓴᕐᓂᕕᓂᖓ ᑐᕌᕐᑕᐅᔪᕕᓂᖅ ᕿᒥᕐᕈᔭᐅᓂᕐᒧᑦ ᐱᓀᓗᑕᕕᓂᖏᓐᓄᑦ ᐃᓱᒪᒋᔭᖃᓱᑎᒃ ᐃᓅᖃᑎᒌᑦ 
ᓱᕐᕋᑕᐅᓂᖏᓐᓂᒃ ESIA-ᒃᑯᑦ ᐱᓇᓱᐊᕐᑕᐅᔪᕕᓃᑦ ᓄᓇᕕᒻᒥ ᑕᑯᓐᓇᓱᑎᒃ ᖃᐅᔨᓴᕐᓂᒧᑦ ᐱᓇᓱᐊᕐᓂᖏᓐᓂᒃ ᐊᒻᒪᓗ 
ᐊᑐᐃᓐᓇᕈᕐᑎᓂᖏᓐᓂᒃ ᐃᒣᓗᖁᔨᒍᑎᓂᒃ ᑲᕙᒪᓄᑦ ᐃᑉᐱᒋᔭᓕᓐᓄᑦ ᐊᑐᕐᑕᐅᓂᖏᓐᓂᒃ ᐊᕕᑦᑐᓯᒪᔪᑦ 23-ᒥ 
ᐊᖏᖃᑎᒎᒍᑎᖓᓂ JBNQA.



ᐱᓇᓱᐊᕈᑎᐅᔪᕕᓃᑦ

SIFÉE-ᒃᑯᑦ ᖃᐅᔨᓴᕐᓂᖓ ᐱᓇᓱᐊᕐᑕᐅᔪᕕᓂᖅ ᒪᕐᕉᓕᖓᔪᓂᒃ ᐱᓇᓱᐊᕐᓱᑎᒃ. ᑐᕌᒐᖓ ᓯᕗᓪᓕᐅᑉ ᑐᑭᓯᒐᓱᐊᕐᓱᑎᒃ 
ᖃᓄᖅ ᐃᓅᖃᑎᒌᑦ ᓱᕐᕋᑕᐅᓂᖏᑦ ᐃᓱᒪᒋᔭᐅᓂᖃᕐᓂᒪᖔᑖ ESIA ᐱᓇᓱᐊᕈᑎᖏᑎᒍᑦ ᐊᑐᕐᑕᐅᓲᑦ ᓄᓇᕕᒻᒥ. 
ᑭᓯᐊᓂ, ᐊᓪᓚᓯᒪᔪᕆᒋᐊᓕᖏᑦ ᑖᑦᓱᒧᖓ ᐱᓇᓱᐊᕐᓂᒥᒃ ᐱᔭᕆᐊᑐᔫᓂᖓᓂᒃ ᓄᐃᑕᑎᑦᓯᔪᑦ, ᐊᒻᒪᓗ ᐃᓚᖓᓂ 
ᐱᒍᓐᓇᖏᓪᓚᕆᖃᑦᑕᑐᕕᓂᐅᑦᓱᑎᒃ ᐱᑖᕋᓱᐊᕆᐊᒥᒃ. ᐊᒥᓲᓂᖏᑦ ᐊᓪᓚᓯᒪᔪᑦ ᐊᑐᐃᓐᓇᐅᔪᑦ ᖃᐅᔨᓴᕐᓂᒧᑦ 
ᐱᒍᓐᓇᑎᑕᐅᖃᑦᑕᓂᕋᑎᒃ, ᐊᒻᒪᓗ ᐊᓪᓚᓯᒪᔪᑦ ᐊᑐᐃᓐᓇᐅᔪᕕᓃᑦ ᖃᐅᔨᓴᕐᑕᐅᓚᕆᒍᓐᓇᑐᕕᓂᐅᒐᑎᒃ 
ᐊᑕᐅᓯᖕᖑᑎᑕᐅᓯᒪᓐᓂᖏᒻᒪᑕ. ᑌᒣᒻᒪᑦ ᓯᑕᒪᐅᔪᕐᑐᑐᐃᓐᓀᑦ ᐱᓇᓱᐊᕐᑕᐅᔪᑦ ᖃᐅᔨᓴᕐᑕᐅᔪᕕᓃᑦ: ᕿᑎᕐᖃᖏᑦ 
ᑯᐯᒻᒧᑦ ᐱᓇᓱᐊᕐᑕᐅᒍᑎᖏᓐᓃᑐᕕᓃᑦ ᐊᕕᑦᑐᓯᒪᔫᑉ 23 ᐊᑖᒍᑦ ᐊᖏᖃᑎᒌᓐᓂᖓᑕ JBNQA. ᐱᓇᓱᐊᕐᑕᐅᔪᑦ 
NILCA-ᒃᑯᓄᑦ ᐅᕝᕙᓘᓐᓃᑦ CEAA 2012-ᒃᑯᓄᑦ ᐃᓚᐅᑎᑕᐅᒍᓐᓇᓂᖕᖏᑐᑦ ᖃᐅᔨᓴᕐᓂᕐᒧᑦ. ᑌᒪ, ᐱᑦᔪᑎᒋᑦᓱᒍ 
ᖃᐅᔨᓴᕐᓂᐅᑉ ᓯᕗᓪᓕᖓ ᑎᑭᐅᑎᒍᓐᓇᓂᖕᖏᑐᑦ ᑐᕌᕈᒪᔭᒥᓄᑦ, ᑐᖓᓕᖓ ᐱᓇᓱᐊᕐᑕᐅᓂᖓᑕ ᒪᓂᔭᐅᔪᕕᓂᖅ 
ᐱᔭᕇᕐᓂᓴᖓᓄᑦ ᖃᐅᔨᓴᕐᓂᐅᑉ.

ᐱᓇᓱᐊᕈᑎᐅᔪᕕᓃᑦ ᑐᖓᓕᖓᓄᑦ ᐱᓇᓱᐊᕐᓂᐅᔪᒧᑦ ᕿᒥᕐᕈᓂᖃᕐᓱᑎᒃ ᐊᓪᓚᓯᒪᔪᓂᒃ ᐃᓚᐅᑎᑦᓯᓂᖏᓐᓂᒃ 
ᐃᓅᖃᑎᒌᑦ ᐱᓀᓗᑕᖏᓐᓂᒃ ᓱᕐᕋᑕᐅᓂᕐᓄᑦ ᖃᐅᔨᓴᕐᑕᐅᓂᖏᓐᓄᑦ ᑕᕐᕋᒥ, ᐋᕐᕿᓱᕐᓯᒪᒐᓚᑦᓱᑎᒃ ᐊᐱᕆᓂᐅᔪᕕᓃᑦ 
ᖃᐅᔨᒪᔪᓂᒃ ᐃᓄᓐᓂᒃ ᐃᓚᐅᔪᓂᒃ ᓯᑕᒪᓂ ESIA-ᒃᑯᑦ ᐱᓇᓱᐊᕈᑎᖏᓐᓂᒃ ᐊᑐᕐᑕᐅᔪᓂ ᓄᓇᕕᒻᒥ.

ᓄᐃᑎᑕᖏᑦ: ᐱᓀᓗᑕᓗᐊᖕᖑᐊᖏᑦ

ᐊᑦᔨᒌᖕᖏᑐᑦ ᐱᓀᓗᑌᑦ ᓇᓗᓀᕐᑕᐅᔪᕕᓃᑦ ᒪᕐᕉᓄᑦ ᐱᓇᓱᐊᕐᓂᐅᔫᓐᓄᑦ ᖃᐅᔨᓴᕐᓂᒧᑦ ᐃᓚᐅᑎᑕᐅᔪᑦ ᐊᑖᓂ 
ᓯᑕᒪᓄᑦ ᐊᑦᔨᒌᖕᖏᑐᓄᑦ.

ᑐᓴᐅᒪᑎᑦᓯᒍᑎᓄᑦ ᐱᒍᓐᓇᓯᐊᕐᑐᕕᓂᐅᖕᖏᓂᖏᑦ
ᐱᐅᔫᖕᖏᓂᖏᑦ ᐊᒻᒪᓗ ᑐᓴᐅᒪᑎᑦᓯᒍᑏᑦ ᐱᑕᖃᖕᖏᓂᖏᑦ ᐆᒪᔫᖃᑎᒌᓄᑦ ᐊᒻᒪᓗ ᐃᓄᐃᑦ ᐊᕙᑎᖓᓄᑦ ᑕᕐᕋᒥ 
ᓄᐃᑕᑦᓯᐊᑐᒥᒃ ᐱᓀᓗᑕᐅᔪᑦ ᓄᐃᑕᐅᓂᖏᓐᓄᑦ ᐱᐅᔪᒥᒃ ᓱᕐᕃᓂᕐᓄᑦ ᖃᐅᔨᓴᐅᑎᓄᑦ ᐊᒻᒪᓗ ᐃᓅᖃᑎᒌᑦ 
ᓱᕐᕋᑕᐅᓂᖓᓄᑦ ᖃᐅᔨᓴᐅᑏᑦ. ᐊᑕᐅᓯᖕᖑᑎᑕᐅᒪᔪᓂᒃ ᖃᐅᔨᓴᐅᑎᕕᓂᕐᓂᒃ ᐊᓪᓚᓯᒪᔪᖃᐅᑎᖃᖕᖏᓂᖓ 
ᐊᓪᓚᓯᒪᐅᑎᓄᑦ ᓄᐃᑕᐅᒪᔪᓄᑦ ᐊᑦᔨᒌᖕᖏᑐᓄᑦ ᐃᓅᖃᑎᒌᑦ ᓱᕐᕋᑕᐅᓂᖏᓐᓄᑦ ᖃᐅᔨᓴᐅᑎᓄᑦ. ᐊᒥᓲᓂᖏᓐᓄᑦ 
ᐱᒐᓱᐊᖃᑕᐅᔪᓄᑦ ᐃᓚᐅᔪᑦ ᐊᕙᑎᓕᕆᓂᐅᑉ ᖃᐅᔨᓴᕐᓂᖏᓐᓄᑦ ᓄᓇᕕᒻᒥ, ᑖᓐᓇ ᖃᐅᔨᓴᐅᑎᕕᓂᕐᓄᑦ 
ᐊᓪᓚᓯᒪᔪᖃᐅᑎ ᐱᔭᐅᒍᓐᓇᑑᔮᖕᖏᑐᖅ ᒫᓐᓇᓴᐅᑎᒋᒃᑯᑦ. ᑌᒣᒐᓗᐊᕐᑎᓗᒍ, ᐱᒻᒪᕆᐅᔪᖅ ᐱᒐᓱᐊᖃᑕᐅᔪᓄᑦ 
ᐱᒍᓐᓇᕆᐊᖃᕐᓂᖏᑦ ᖃᓄᑐᐃᓐᓇᖅ ᑐᓴᐅᒪᔭᐅᒋᐊᓕᓐᓄᑦ ᐊᑐᐃᓐᓇᐅᔪᓄᑦ. ᐱᒍᓐᓇᕕᖃᖕᖏᓂᖏᑦ ᖃᐅᔨᓴᐅᑎᕕᓂᕐᓄᑦ 
ᐊᓪᓚᑕᓯᒪᐅᑎᖏᓐᓄᑦ ᓴᖕᖐᓕᑎᑦᓯᒪᑦ ᓱᓕᓂᖏᓐᓂᒃ ᖃᓄᐃᑑᓚᖓᓂᕃᒍᑎᖏᓐᓄᑦ, ᐃᓚᖓᓂᓗ ᓄᐃᑦᓯᓱᑎᒃ 
ᓱᕐᕋᑕᐅᓂᕐᓄᑦ ᖃᐅᔨᓯᒪᔭᖏᓐᓂᒃ ᐹᕐᓯᖓᐅᑎᓂᕐᒥᒃ ᐊᒻᒪᓗ ᓱᒃᑫᓕᑎᑦᓯᓱᓂ ᐱᔭᕇᕐᓂᓴᖏᓐᓂᒃ ESIA-ᒃᑯᑦ, 
ᖃᐅᔨᒋᐊᕐᓂᐅᒐᔭᕐᑐᓄᓪᓗ ᐱᑦᓯᐊᕋᔭᕐᓂᖏᓐᓂᒃ ᒥᑭᓕᐅᒥᑎᑦᓯᓱᓂ ᐊᒻᒪᓗ ᐱᕕᖃᕐᑎᓯᒐᓂᓗ ᓈᒻᒪᓈᕐᑐᓂᒃ 
ᑲᑎᕐᓱᓂᖏᓐᓂᒃ ᓱᕐᕋᑕᐅᓂᕐᓄᑦ ᖃᐅᔨᓴᐅᑎᓄᑦ.

ᐃᓅᖃᑎᒌᑦ ᓱᕐᕋᑕᐅᓂᖓᓄᑦ ᖃᐅᔨᓴᐅᑏᑦ ᐊᒥᓲᖕᖏᓗᐊᕐᑐᑦ
ᐃᓅᖃᑎᒌᑦ ᓱᕐᕋᑕᐅᓂᕐᓄᑦ ᐱᕈᕐᐸᓕᐊᑎᓯᓂᕐᓄᑦ ᐱᓇᓱᐊᕐᑕᐅᔪᑦ ᐊᓪᓚᓯᒪᐅᑎᖃᑦᓯᐊᓲᖑᖕᖏᑐᑦ ESIA-ᒥ, 
ᐃᓚᐅᑎᓐᓇᒋᑦ ᑮᓇᐅᔭᓕᐅᕋᓱᐊᕐᓂᒧᑦ ᐱᕙᓪᓕᐊᑎᑦᓯᓂᕐᒧᓗ ᐱᒋᐊᕈᑏᑦ. ᐆᑦᑐᑎᒋᓗᒍ, ᑐᕃᓐᓇᑐᒥᒃ ᑐᕃᓐᓇᖏᑦᑐᒥᓪᓗ 
ᐱᓇᓱᒐᑦᓴᓂᒃ ᓄᐃᑦᓯᓂᖅ, ᑮᓇᐅᑦᔭᓵᑦ ᐊᒻᒪᓗ ᓄᓇᓕᓐᓂ ᑮᓇᐅᔭᓕᐅᕋᓱᐊᕐᑏᑦ ᐱᓇᓱᒐᑦᓴᑖᕐᑎᑕᐅᓂᖏᑦ 
ᐊᓪᓚᓯᒪᑦᓯᐊᑐᑦ, ᓄᐃᑎᑕᐅᖃᑦᑕᓱᑎᓪᓗ ᐱᐅᔪᑎᓪᓗᒋᑦ. ᐁᑉᐹᒍᑦ, ᓱᕐᕋᑕᐅᓂᖏᑦ ᐱᐅᓯᑐᖃᑎᒍᑦ ᐃᓅᑦᔪᓯᖏᑦ 
ᐊᒻᒪᓗ ᑮᓇᐅᔭᓕᐅᕋᓱᐊᕈᑎᖏᑦ, ᓄᓇᒥᒃ ᐊᑐᕐᓂᖏᑦ, ᐃᒻᒥᒍᑦ ᐊᒻᒪᓗ ᐃᓅᖃᑎᒌᑦ ᑭᓇᐅᓂᖏᑦ, ᐃᓅᖃᑎᒌᓐᓂᑯᑦ 
ᐋᕐᕿᓱᕐᓯᒪᐅᑎᖏᑦ, ᐊᒻᒪᓗ ᑎᒥᒥᒍᑦ ᐊᒻᒪᓗ ᐃᓗᕐᖁᓯᕐᑎᒍᑦ ᖃᓄᐃᖕᖏᓯᐊᕐᓂᖏᑦ ᑲᒪᒋᔭᐅᓪᓗᐊᖏᑦᑐᑦ.

ᐃᓚᒋᐊᕈᑎᐅᑎᓪᓗᒍ, ᖃᐅᔨᓴᕐᕖᑦ ᐃᓚᖓᓂ ᐊᖏᔫᓱᖑᖕᖏᑐᑦ, ᐃᓱᒪᒋᔭᖃᑦᓯᐊᕆᐊᖃᕐᓂᖏᓐᓂᒃ ᓱᕐᕃᓲᖑᓂᖏᓐᓂᒃ 
ᐃᓄᐃᑦ ᓂᒻᒪᓐᓂᖏᑦ ᐊᒻᒪᓗ ᐱᑐᑦᓯᒪᐅᑎᓂᖏᓐᓂᒃ ᐱᒍᓐᓇᖏᓚᕿᑎᑦᓯᓱᓂ. ᓄᓇᓖᑦ ᑐᕃᓐᓇᑐᒥᒃ ᓱᕐᕋᑕᐅᔪᑦ 
ᐱᓇᓱᐊᕐᑕᐅᔪᒧᑦ ᑭᓯᐊᓂ ᐃᓚᐅᑎᑕᐅᕙᓪᓗᓲᑦ ᖃᐅᔨᓴᕐᑕᐅᔪᒧᑦ, ᐱᓇᓱᐊᕐᑕᐅᒪᕆᑦᑐᑦ ᐊᐅᓚᑕᐅᓂᖏᓐᓂᒃ ᑮᓇᐅᔨᑦ 
ᐱᑕᖃᕆᐊᖃᕐᑎᓗᒋᑦ, ᐱᐅᒃᑯᑏᑦ ᐊᒻᒪᓗ ᐱᓇᓱᑦᑐᓭᑦ ᐃᓄᐃᑦ ᖃᓂᖏᓐᓂᕐᓴᒥᒃ ᐱᓯᒪᔪᑦ ᑌᑲᖕᖓᑑᖕᖏᑐᑦ 
ᓄᓇᓕᒻᒥᑦ ᐱᓯᒪᒋᐊᖃᕐᑎᓗᒋᑦ. ᐃᓚᐅᑎᓪᓗᒋᑦ, ᐃᑉᐱᒋᔭᖃᑦᓯᐊᓂᕐᒧᑦ ᐃᓄᓕᒫᑦ ᐃᓚᐅᒋᐊᖃᕐᓂᖏᓐᓂᒃ ESIA-ᒃᑯᑦ 
ᐱᓇᓱᐊᕐᑎᓯᒍᑎᖏᓐᓄᑦ ᓈᒻᒪᓈᑦᓯᐊᖏᑦᑑᕙᓪᓗᓲᑦ.

ᑭᖑᓪᓕᐹᒥ, ᐱᓇᓱᐊᕐᑕᐅᔪᓄᑦ ᖃᐅᔨᓴᐅᑏᑦ ᐱᒻᒪᕆᐅᑎᑦᓯᓗᐊᓲᑦ ᕆᐊᖃᖕᖏᑲᓗᐊᕐᑎᓗᒋᑦ ᖃᑦᓯᐅᓂᖏᓐᓄᑦ 
ᖃᐅᔨᒍᑎᓂᒃ, ᑖᓐᓇ ᐱᓇᓱᐊᕈᑎ ᓈᒻᒪᓈᖏᓐᓀᓇᓲᖑᖕᖏᑲᓗᐊᕐᑎᓗᒍ ᐃᓅᖃᑎᒌᑦ ᓱᕐᕋᑕᐅᓂᖏᓐᓄᑦ, 
ᐃᓗᓕᖃᕙᓪᓗᓲᖅ ᐊᒥᓲᓕᕿᖓᔪᓂᒃ ᐱᐅᔫᓂᖏᓐᓄᑦ ᓇᓗᓀᕐᓯᒍᑎᓂᒃ ᐱᑕᖃᕆᐊᖃᖔᕋᓗᐊᕐᑎᓗᒋᑦ.

ᐃᓱᒪᒋᔭᐅᑦᓯᐊᖏᓗᐊᕐᓂᖏᑦ ᑲᑎᑉᐸᓕᐊᔪᑦ ᓱᕐᕃᓃᑦ
ᐃᓱᒪᒋᔭᐅᓂᖏᑦ ᑲᑎᑉᐸᓕᐊᔪᑦ ᓱᕐᕃᓃᑦ ᐃᓚᒋᔭᐅᕙᓪᓗᓲᑦ ESIA-ᑯᓄᑦ ᐱᓇᓱᐊᕐᑕᐅᑎᓪᓗᒋᑦ ᓄᓇᕕᒻᒥ, ᒫᓐᓇᐅᔪᖅ 
ᐱᓇᓱᐊᕐᓂᖏᑦ ᐱᑕᖃᕐᑎᓯᖕᖏᑐᑦ ᓱᓕᔪᒥᒃ ᐃᓘᓐᓈᒍᑦ ᖃᓄᐃᓕᖓᓂᖏᓐᓂᒃ ᓄᐃᑕᑎᑦᓯᓂᕐᒥᒃ. ᓯᕗᓪᓕᒥ, 



ᐊᑦᔨᒌᓕᕐᑎᑕᐅᒪᔪᓂᒃ ᐱᓇᓱᐊᕈᑎᓂᒃ ᑖᒃᑯᓄᖓ ᕿᒥᕐᕈᓂᕐᓄᑦ ᐱᑕᖃᖕᖏᑐᖅ. ᖃᐅᔨᓴᐅᑏᑦ ᑐᓴᐅᒪᑎᑦᓯᒍᑎᓄᑦ 
ᐊᑐᐃᓐᓇᐅᔪᓄᑦ ᐱᓯᒪᖃᑦᑕᑐᑦ ᖃᐅᔨᓴᕐᓂᖃᕐᑎᓗᒋᑦ ᐊᒻᒪᓗ ᐊᑦᔨᒌᖕᖏᓂᖃᕐᓱᑎᒃ ᐱᕙᓪᓕᐊᑎᑕᐅᔪᓄᑦ 
ᐱᓇᓱᐊᕐᑕᐅᔪᓄᑦ ᐊᓯᖏᓐᓄᓗ. ᑌᒣᒻᒪᑦ, ᐊᑦᔨᒐᓚᖏᑦ ᐱᓇᓱᐊᕐᑕᐅᔪᑦ, ᐊᑦᔨᒌᖕᖏᑑᓂᖃᑐᐃᓐᓇᕆᐊᓖᑦ. ᑐᖓᓕᖓᓂ, 
ᖃᐅᔨᓴᕐᓂᖃᕐᑎᓗᒋᑦ ᐱᓇᓱᐊᕐᑕᐅᑎᑦᓯᒐᓱᐊᕐᑐᑦ, ᐱᓇᓱᐊᕐᑕᐅᓯᒪᔪᓄᑦ ᑭᓯᐊᓂ ᐱᒍᓐᓇᖃᑦᑕᑐᑦ, ᓈᒻᒪᓈᑦᓯᐊᖏᑦᑐᖅ 
ᑐᑭᓯᒪᐅᑎᒋᓗᒍ ᑭᖑᓂᕐᒥ, ᒫᓐᓇᐅᔪᖅ ᐊᒻᒪᓗ ᓯᕗᓂᕐᒥ ᐱᓇᓱᐊᕐᑕᐅᔪᑦ ᐊᑦᑐᐃᖃᑦᑕᓂᖏᓐᓂᒃ ᓄᓇᒋᔭᐅᔪᒥ. 
ᐱᓇᓱᐊᕐᑕᐅᑎᑦᓯᒐᓱᐊᕐᑐᐃᑦ ᑲᒪᒋᔭᖃᖕᖏᑐᑦ ᑲᒪᒍᓐᓇᕋᑎᓪᓗ ᐱᓇᓱᐊᕐᓂᒥᒃ ᐸᕐᓇᑕᐅᒪᒍᑎᖏᓐᓂᒃ ᖃᐅᔨᓴᕐᓃᑦ, 
ᐊᑐᕐᑕᐅᒋᐊᖃᕐᑐᑦ ᑐᑭᓯᒪᑦᓯᐊᕆᐊᖃᕐᓂᒧᑦ ᓄᐊᑦᑐᓂᒃ ᓱᕐᕃᓂᕐᓂᒃ. ᑭᖑᓪᓕᐹᒥ, ᑐᑭᑖᕐᓂᖅ ᓱᓇᓪᓚᕆᐅᓂᖏᓐᓂᒃ 
ᓱᕐᕃᓂᐅᔪᓂᒃ ᐱᓇᓱᐊᕐᑕᐅᔪᒧᑦ ᐊᓯᑦᔨᐸᓪᓕᐊᓂᖏᓐᓄᑦ ᐆᒪᖃᑎᒌᑦᑐᑦ ᐊᒻᒪᓗ ᐃᓄᐃᑦ ᐊᕙᑎᖏᑦ ᐱᔭᕆᐊᑐᔫᔪᖅ.

ᐱᑕᖃᖕᖏᓂᖓ ᐊᓪᓚᓯᒪᔪᖏᑦᑕ ᐋᕐᕿᓱᕐᓯᒪᓂᖓ ᐊᒻᒪᓗ 
ᐊᑦᔨᒌᓕᕐᑎᑕᐅᒪᔪᑦ ᐱᓇᓱᐊᕈᑏᑦ
ᐱᑕᖃᖕᖏᓂᖓ ᑐᑭᓯᓇᑦᓯᐊᑐᓂᒃ ᐊᒻᒪᓗ ᐊᑦᔨᒌᓕᕐᑎᑕᐅᒪᔪᓂᒃ ᐱᓇᓱᐊᕐᑕᐅᒍᑎᓂᒃ ᖃᐅᔨᓴᕐᓂᒧᑦ ᐃᓅᖃᑎᒌᑦ 
ᓱᕐᕋᑕᐅᓂᖏᓐᓄᑦ ᐱᓀᓗᑕᕆᔭᐅᔪᖅ ᐊᒥᓱᒐᓚᓐᓂ ᐊᓪᓗᕆᐊᕈᑎᖏᓐᓂ ESIA-ᒃᑯᑦ, ᐃᓚᐅᑎᓪᓗᒋᑦ ᐱᕙᓪᓕᐊᑎᑦᓯᓂᕐᒧᑦ 
ᖃᐅᔨᑎᑦᓯᒍᑏᑦ, ᖃᐅᔨᒋᐊᕐᑎᓯᒍᑏᑦ, ᐊᒻᒪᓗ ᐃᓚᖓᓂ ᐋᕐᕿᓱᕐᓯᒪᓂᖏᑦ ᖃᐅᔨᓴᕐᓂᒧᑦ ᐱᓇᓱᐊᕐᑕᐅᒍᑎᖏᑦ. 
ᓱᕐᕋᑕᐅᓃᑦ ᓇᓪᓕᑳᕐᑕᐅᔪᑦ ᖃᐅᔨᓴᕐᓂᒧᑦ ᐊᒻᒪᓗ ᖃᐅᔨᓴᐅᑏᑦ ᑐᖕᖓᕕᖃᖏᓐᓇᓲᖑᖕᖏᑐᑦ ᓱᑯᐃᔦᓂᕐᒥᒃ. 
ᐊᔪᒉᑦᑑᖏᒻᒥᔪᖅ ᑐᓴᕐᑎᓯᒍᑎᓄᑦ ᖃᐅᔨᒋᐊᕈᑏᑦ ᑐᕃᓐᓇᑐᒥᒃ ᖃᐅᔨᒋᐊᕐᕕᐅᒍᓐᓇᑐᓂᒃ ᐱᑕᖃᕐᑎᓯᓲᖑᖕᖏᑐᑦ 
ᐃᓗᓕᖏᓐᓂ ᐅᖄᔭᐅᔪᓂᒃ ᓯᕗᓪᓕᐹᖏᓐᓂ ᓱᕐᕃᓂᕐᓄᑦ ᖃᐅᔨᓴᕈᑎᓂ. ᐊᑐᕐᑕᐅᓂᖏᑦ ᓱᕐᕃᓂᕐᓄᑦ ᖃᐅᔨᓴᐅᑎᓄᒃ 
ᐊᓪᓚᓯᒪᐅᑏᑦ ᐱᒍᓐᓇᑎᑦᓯᕋᔭᕐᑐᑦ ᓈᒻᒪᓈᑦᓯᐊᑐᒥᒃ ᐱᕙᓪᓕᐊᑕᐅᓂᓕᒫᖏᓐᓂ, ᑭᓯᐊᓂ ᒫᓐᓇᐅᔪᖅ ᐊᑐᕐᑕᐅᓲᖑᖕᖏᑐᖅ.

ᐃᓚᒋᐊᕈᑎᐅᑎᓪᓗᒍ, ᐊᑐᕐᑕᐅᕙᓪᓗᓲᖅ ᐱᓇᓱᐊᕐᑎᓗᒋᑦ ESIA-ᓂᒃ “ᑐᑭᓯᓇᕐᑎᓯᓂᕐᒥᒃ ᐱᓇᓱᐊᕐᓂᐅᕗᖅ 
ᓱᕐᕃᑕᐅᓂᖏᓐᓄᑦ ᐊᕙᑎᐅᑉ ᐃᓗᓕᖏᑦ. ᐃᒣᑦᑐᓂᒃ ᐱᑕᓕᒃ ᓱᓇᐅᓂᖏᓐᓂᒃ ᓇᓗᓀᕐᓯᓂᐅᑦᓱᓂ ᐊᑐᓂᑦ ᐊᓯᑦᔨᓂᐅᔪᓂᒃ 
ᐃᓗᓕᖏᓐᓂᒃ ᐊᕙᑎᐅᑉ ᐱᓇᓱᐊᕐᑕᐅᔪᒧᑦ ᐊᐅᓚᑕᐅᑦᓱᑎᒃ ᐊᒻᒪᓗ ᖃᐅᔨᓴᕐᓂᐅᓱᓂ ᐱᒻᒪᕆᐅᓂᖏᓐᓂᒃ ᑖᒃᑯᐊ 
ᐊᓯᑦᔨᓂᐅᔪᑦ ᓱᕐᕋᑕᐅᓂᐅᔪᓄᑦ. ᐱᖓᓱᐃᑦ ᐊᓯᑦᔨᕈᓐᓇᑐᑦ ᐃᓱᒪᒋᔭᐅᔪᑦ (ᓲᖑᔫᓂᖓ, ᐊᑯᑦᑐᓂᖓ ᐊᒻᒪᓗ 
ᖃᓄᖅ ᐊᑯᓃᕐᓂᖓ) ᐊᒻᒪᓗ ᐱᐅᓂᕐᓴᖑᕐᑎᓯᓗᓂ (ᖃᓄᓪᓗᐊᑎᒋ ᐊᖏᓂᖃᓚᖓᒻᒪᖔᑦ-ᕿᑎᖓᓃᑦᑐᖅ-ᐃᓄᕐᓴᑐᖅ) 
ᐱᒻᒪᕆᐅᓂᖓᓂᒃ ᓱᕐᕃᓃᑦ. ᑖᓐᓇ ᐱᓇᓱᐊᕈᑎ ᐋᕐᕿᒋᐊᕐᑕᐅᒋᐊᓕᒃ ᐱᑕᖃᕐᑎᓯᖕᖏᒪᑦ ᖃᐅᔨᓴᕐᓂᒥᒃ ᓱᕐᕃᓂᕐᓄᑦ 
ᓱᓇᐅᓂᖏᑦ ᒪᓕᕐᓱᒋᑦ. ᐆᑦᑐᑎᒋᓗᒍ, ᓇᑲᑎᕆᓂᖅ ᓄᓇᒥᒃ ᓇᐹᕐᑐᖏᓐᓂᒃ ᐊᕙᑎᓕᕆᓂᕐᒨᓕᖓᕗᖅ (ᐆᒪᔪᓂ 
ᐊᑦᔨᒌᖕᖏᑐᓂᒃ ᐊᓯᐅᑎᑦᓯᓂᐅᕗᖅ), ᐃᓅᖃᑎᒌᓐᓂᒨᓕᖓᕗᖅ (ᐆᒪᔪᕐᓯᐅᕕᒻᒥᒃ ᐊᓯᐅᑎᑦᓯᓂᐅᕗᖅ) ᐅᕝᕙᓘᓐᓃᑦ 
ᑮᓇᐅᔭᓕᐅᕋᓱᐊᕐᓂᒨᓕᖓᓗᓂ (ᑲᔪᓯᒍᓐᓇᓂᖓ ᓇᐹᕐᑐᓂᒃ ᐊᐅᓚᑦᓯᓂᕐᒧᑦ ᐱᓇᓱᐊᕐᑕᐅᓂᖓ). ᐱᑦᔪᑕᐅᓪᓗᑐᕐᑐᖅ 
ᓇᓗᓀᕐᑕᐅᖏᑉᐸᑦ ᖃᐅᔨᓴᕐᓂᒥ, ᐊᑑᑎᖃᕐᓂᖓᓂᒃ ᐱᑕᖃᕐᑎᓯᓂᖅ ᖃᓄᐃᓕᖓᐅᑎᐅᔪᒧᑦ ᐱᓇᓱᐊᕐᑕᐅᔪᒧᑦ 
ᐃᓱᒪᕐᓲᑕᐅᓗᓂ ᑭᓯᐊᓂᐅᒍᓐᓇᑐᖅ.

ᐱᐅᓯᐅᒥᑎᑕᐅᒋᐊᕈᓐᓇᑐᑦ

ᑐᖕᖓᕕᒋᑦᓱᒋᑦ ᓄᐃᑎᑕᕕᓂᖏᑦ ᐊᓪᓚᓯᒪᔪᑦ ᕿᒥᕐᕈᔭᐅᓂᖓᓄᑦ ᐊᒻᒪᓗ ᐅᖃᐅᔭᐅᔪᕕᓃᑦ ᐱᑖᕆᔭᐅᔪᕕᓃᑦ 
ᐋᕐᕿᓱᕐᓯᒪᒌᕐᑐᓄᑦ ᐊᐱᕆᐅᑎᐅᔪᕕᓂᕐᓄᑦ, SIFÉE-ᒃᑯᑦ ᖃᐅᔨᓴᕐᓂᖓ ᒪᓂᔨᔪᕕᓂᖅ ᐅᑯᓂᖓ ᐊᓪᓗᕆᐊᕈᑎᓂᒃ 
ᐱᐅᓯᐅᒥᑎᑦᓯᓂᕐᒧᑦ ᐃᓱᒪᒋᔭᐅᒋᐊᓕᓐᓂᒃ ᐃᓅᖃᑎᒌᑦ ᓱᕐᕋᑕᐅᓂᖓᓄᑦ ESIA-ᒃᑯᓂ ᓄᓇᕕᒻᒥ ᐱᓇᓱᐊᕐᑕᐅᔪᕕᓂᕐᓄᑦ.

i.	 ᐱᐅᓯᒥᑎᒋᐊᕐᓗᒋᑦ	ᐱᓇᓱᐊᕈᑎᖏᑦ	ESIA-ᒃᑯᑦ	ᐊᒻᒪᓗ	ᑲᑎᑉᐸᓕᐊᔪᑦ	ᓱᕐᕋᑕᐅᓂᕐᒧᑦ	ᖃᐅᔨᓴᕐᓂᒧᑦ

ᐱᓀᓗᑕᒧᑦ-ᑐᖕᖓᕕᖃᕐᓱᓂ ᓱᕐᕋᑕᐅᓂᕐᒧᑦ ᖃᐅᔨᓴᕐᓂᒥᒃ ᐱᓇᓱᐊᕐᓂᖅ ᐊᒻᒪᓗ ᐊᒥᓲᓕᖓᔪᓂᒃ-ᒪᓕᑦᑕᐅᔪᑦᓴᓂ 
ᖃᐅᔨᓴᕐᓂᐅᓱᓂ ᑐᑭᑖᕆᒍᑎ ᓴᐳᑦᔨᔪᖅ ᐱᓇᓱᐊᕈᑎᐅᔪᓂᒃ ᐱᐅᓯᐅᒥᑎᑦᓯᕋᔭᕐᑐ ᓄᐃᑕᑎᑦᓯᓯᐊᕐᓂᖏᓐᓂᒃ 
ESIA-ᑯᑦ ᓄᓇᕕᒻᒥ.

ii.	 ᐊᑐᕐᑕᐅᑎᓗᒍ	 ᐸᕐᓇᓯᒪᐅᑎ	 ᐊᕙᑎᒧᑦ	 ᖃᐅᔨᓴᕐᓂᖅ	 ᐱᓇᓱᐊᕈᑕᐅᑎᓪᓗᒍ	 ᑲᑎᑎᑦᓯᓂᕐᒧᑦ	 ᐊᕙᑎᒧᑦ	
ᐊᒻᒪᓗ	 ᐃᓅᖃᑎᒌᑦ	 ᐃᓱᒪᒋᔭᐅᒋᐊᖃᕐᓂᖏᑦ	 ᓄᓇᓕᓕᒫᓅᓕᖓᑎᓪᓗᒍ	 ᐊᒻᒪᓗ	 ᐊᕕᑦᑐᓯᒪᔪᓄᑦ	
ᐱᕙᓪᓕᐊᑎᑕᐅᔪᓄᑦ

ᐋᕐᕿᓱᕐᓯᒪᐅᑏᑦ ᐸᕐᓇᓯᒪᐅᑎᖏᑦ ᐊᕙᑎᒥᒃ ᖃᐅᔨᓴᕐᓂᒧᑦ ᐸᕐᓇᑕᐅᓯᒪᒍᑎᖏᑦ, ᐱᓇᓱᐊᕐᑕᐅᓂᖏᑦ ᐊᒻᒪᓗ 
ᒪᓕᒐᖏᑦ ᓄᓇᕕᒻᒨᓕᖓᔪᓗᐊᖕᖑᐊᑦ ᐱᒍᓐᓇᓯᑎᑦᓯᕋᔭᕐᑐᑦ ᒪᔪᕐᑎᓯᓗᑎᒃ ᖃᐅᔨᓴᕐᓂᓂᒃ ᑲᑎᑉᐸᓕᐊᔪᓄᑦ 
ᓱᕐᕃᓂᕐᓄᑦ ᐊᒥᓱᓄᑦ ᐱᓇᓱᐊᕐᑕᐅᔪᓄᑦ ᐊᓪᓚᑕᐅᓯᒪᔪᖅ ᐊᒻᒪᓗ ᐊᑐᕐᑕᐅᒋᐊᑐᖕᖏᑐᖅ ᐅᑯᓇᓂ ᐊᕕᑦᑐᓯᒪᔪᓂ 
23 ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᑕ ᐊᖏᖃᑎᒌᓐᓂᖓᓂ.

iii.	ᐱᐅᓯᐅᒥᑎᑦᓯᓗᓂ	ᑐᓴᐅᒪᑎᑦᓯᒍᑎᓂᒃ	ᐆᒪᓂᖃᖃᑎᒌᑦᑐᑦ	ᐊᒻᒪᓗ	ᐃᓄᐃᑦ	ᐊᕙᑎᖏᑦ	ᑕᕐᕋᒥ	ᐱᓗᐊᕐᑐᒥ	
ᓄᓇᕕᒻᒥ	ᐳᕐᑐᓂᓕᓐᓂ	ᐊᑦᔨᒌᖕᖏᑐᓂ,	ᐃᓚᐅᑎᓪᓗᒋᑦ	ᓄᓇᓕᓐᓂ

ᓇᓗᓀᕐᓯᓗᑎᒃ ᐱᓗᐊᖕᖑᐊᑐᓂᒃ ᓄᓇᓕᓕᒫᓂ ᐱᕙᓪᓕᐊᑎᑕᐅᔪᓂ ᐃᓱᐃᓪᓕᐅᕈᑕᐅᔪᓂᒃ ᐃᓱᒪᒋᔭᐅᒋᐊᓕᓐᓂᒃ 
ᐃᒻᒥᒎᓈᕐᑎᑐᓄᑦ ᐱᓇᓱᐊᕐᑕᐅᔪᓄᑦ ᖃᐅᔨᓴᕐᓂᒧᑦ ᐊᒻᒪᓗ ᐃᑉᐱᒋᔭᖃᕐᓗᑎᒃ ᐊᑯᓃᕐᑐᒥᒃ ᖃᐅᔨᒋᐊᕐᓂᐅᒋᐊᓕᓐᓂᒃ 
ᑖᒃᑯᓄᖓ ᒥᑭᓕᐅᒥᑎᑦᓯᕋᔭᕐᑐᖅ ᑕᒻᒪᕈᑕᐅᔪᓂᒃ ᒫᓐᓇᐅᔪᖅ ᑕᑯᓐᓇᑕᐅᔪᓂᒃ.

iv.	ᐱᐅᓯᐅᒥᑎᑦᓯᓗᓂ	ᐱᑦᓯᐊᓯᒪᓂᖏᓐᓂᒃ	ᐊᒻᒪᓗ	ᐊᑑᑎᖃᕐᓂᖏᓐᓂᒃ	ᐱᓇᓱᐊᕐᑕᐅᔪᒧᑦ	ᑐᓴᐅᒪᑎᑦᓯᒍᑎᓂᒃ	
ᓱᕐᕃᓂᕐᓄᑦ	ᖃᐅᔨᓴᕐᓂᒥᒃ,	ᑲᒪᒋᔭᖃᕐᓂᒥᒃ	ᐊᒻᒪᓗ	ᖃᐅᔨᒋᐊᕐᓂᒦᑦᑎᓗᒋᑦ

ᐱᓀᓗᑕᕐᒥᒃ-ᑐᖕᖓᕕᖃᕐᓗᓂ ᓱᕐᕃᓂᕐᓄᑦ ᖃᐅᔨᓴᕐᓂᒥᒃ ᐱᓇᓱᐊᕐᓂᖅ ᐱᒍᒪᔭᐅᓂᕐᓴᐅᒋᐊᓕᒃ ᐱᓇᓱᐊᕈᑎᖏᓐᓄᑦ 
ESIA-ᒃᑯᓄᑦ. ᑖᓐᓇ ᐋᕐᕿᓱᕐᓯᒪᐅᑎ ᑲᔪᓯᑎᑦᓯᕋᔭᕐᑐᖅ ᖃᐅᔨᒋᐊᕐᓂᒥᒃ ᐊᒻᒪᓗ ᑲᑎᑎᑦᓯᓗᓂ ᖃᐅᔨᒪᓂᕆᔭᐅᔪᓂᒃ, 
ᐃᑉᐱᒋᔭᖃᕐᓗᓂᓗ ᐊᑦᔨᒌᑦᓯᐊᒪᖔᑕ ᐱᓀᓗᑌᑦ ᐱᓇᓱᐊᕐᑕᐅᔪᒥᑦ ᐱᓇᓱᐊᕐᑕᐅᔪᒧᑦ.

v.	 ᐱᐅᓯᐅᒥᑎᑦᓯᓗᓂ	ᐱᓇᓱᐊᕐᓂᖏᓐᓂᒃ	ᑲᑐᑦᔨᓱᑎᒃ	ᖃᐅᔨᓴᕐᓂᓄᑦ	ᐊᒻᒪᓗ	ᖃᐅᔨᓴᕐᓂᒧᑦ	ᑲᑎᒪᔨᖏᓐᓂᒃ	
ᐃᓚᐅᑎᑦᓯᒍᑎᐅᓗᓂ	ᐃᓄᓐᓂᒃ	ᐱᓇᓱᐊᕐᑕᐅᔪᒧᑦ	ᖃᐅᔨᓴᕐᓂᒥ	ᐊᒻᒪᓗ	ᑐᑭᑖᕆᖃᑕᐅᑎᑦᓯᓗᓂ

ᑲᔪᓯᑎᑦᓯᓂᕐᒧᑦ ᐱᓇᓱᐊᕐᑕᖏᓐᓂᒃ ᑲᑐᑦᔨᓱᑎᒃ ᖃᐅᔨᓴᐅᑎᓂᒃ ᐊᒻᒪᓗ ᕿᒥᕐᕈᓂᕐᒧᑦ ᑲᑎᒪᔨᖏᓐᓂᒃ ᐊᒻᒪᓗ 
ᐱᒍᓐᓇᓯᐊᖁᓪᓗᒋᑦ ᐃᓗᐃᑦᑐᓯᐊᒥᒃ ᑭᒡᒐᑐᕐᑎᐅᓂᕐᒥᒃ, ᖃᐅᔨᓴᕈᑎᖏᑦ ᐋᕐᕿᓱᕐᓯᒪᔪᖕᖑᑎᑕᐅᒋᐊᓖᑦ ᐊᑐᕐᓗᑎᒃ 
ᐊᒥᓲᓕᖓᔪᓂᒃ-ᐋᕐᕿᓯᒪᐅᑎᓂᒃ ᑐᑭᑖᕆᓂᕐᒧᑦ ᐃᑲᔪᕐᓯᒍᑎᓂᒃ, ᐅᑯᓂᖓ ᐊᑐᕐᑕᐅᓂᖏᓐᓂᒃ ᐱᓀᓗᑕᒥᒃ-
ᑐᖕᖓᕕᖃᕐᓗᑎᒃ ᐊᒥᓲᓕᖓᔪᓂᒃ-ᐋᕐᕿᓯᒪᐅᑎᓂᒃ.

vi.	ᐱᐅᓯᐅᒥᑎᑦᓯᓗᓂ	ᐊᑕᐅᑦᓯᑰᕐᑎᑕᐅᓂᖏᓐᓂᒃ	ᐃᓄᓕᒫᑦ	ESIA	ᐱᓇᓱᐊᕈᑎᖏᑦ	ᐊᒻᒪᓗ	ᐃᓄᑑᓈᕐᑎᑐᑦ	
ᓱᕐᕋᑕᐅᓂᖏᓐᓄᑦ	ᐊᒻᒪᓗ	ᐱᕙᓪᓕᖁᑏᑦ	ᐊᖏᖃᑎᒌᓐᓂᒧᑦ	ᑐᑭᑖᖃᑎᒌᒐᓱᐊᕐᓂᖅ

ᓱᕐᕃᓂᕐᒧᑦ ᖃᐅᔨᓴᕐᓂᖅ ᑐᑭᒧᐊᒍᑎᖏᑦ ᐃᒣᑦᑐᓂᒃ ᓄᐃᑕᑎᑦᓯᓯᐊᕆᐊᓖᑦ ᐅᑯᓂᖓ ᐱᑕᖃᕆᐊᓖᑦ:

– ᑲᑎᑎᑦᓯᓂᖅ ᐃᓗᓕᓕᒫᖏᓐᓂᒃ ᐊᒻᒪᓗ ᐊᖏᓐᓂᖏᓐᓂᒃ ᐊᕙᑎᐅᑉ ᐊᒻᒪᓗ ᐃᓅᖃᑎᒌᑦ ᑲᒪᒋᔭᐅᓂᖏᑦᑕ 
ᐸᕐᓇᓯᒪᐅᑎᖓ ᐊᓪᓚᓯᒪᔪᓂ ᐊᓯᐊᒎᕐᑎᓗᒍ ᓱᕐᕋᑕᐅᓂᕐᓄᑦ ᖃᐅᔨᓴᐅᑎᓄᑦ;

– ᓱᓕᓂᕃᓗᑎᒃ ᐊᕙᑎᒥᒃ ᓱᕐᕃᓂᕐᒧᑦ ᑲᒪᒋᔭᐅᓂᖏᓐᓂᒃ ᐊᓯᑦᔨᑕᐅᕐᖃᔭᖕᖏᓂᖏᓐᓂᒃ;

– ᐱᓇᓱᐊᕐᑕᐅᑎᑦᓯᔪᐃᑦ ᖃᐅᔨᑎᑦᓯᒋᐊᓖᑦ ᖃᓄᐃᓘᓚᖓᓂᕐᒥᓂᒃ ᓱᕐᕋᑕᐅᓂᕐᓄᑦ ᐊᒻᒪᓗ ᐱᕙᓪᓕᖁᑎᑦᓴᖏᓐᓄᑦ 
ᐊᖏᖃᑎᒌᓐᓂᒨᓚᖓᓂᕐᒥᓂᒃ, ᖃᓄᑎᒌᓚᖓᒻᒪᖔᑦ ᐊᖏᖃᑎᒌᒍᑎ, ᐊᒻᒪᓗ ᖃᓄᓪᓗᐊᑎᒋᒃ ᐊᖏᓂᖃᕐᒪᖔᑕ 
ᑮᓇᐅᔭᐅᖕᖏᑐᑎᒍᑦ ᐃᓚᐅᔪᖁᑎᖏᑦ.



ᓄᕐᖃᕆᐊᕈᑎᖓ

SIFÉE-ᒃᑯᑦ ᖃᐅᔨᓴᕐᓂᖓ ᓯᕗᓪᓕᐹᒥ ᑐᕌᒐᓕᕕᓂᖅ ᖃᐅᔨᓴᕐᓂᒥᒃ ᖃᓄᓪᓗᐊᑎᒋ ᐃᓅᖃᑎᒌᑦ ᓱᕐᕋᑕᐅᓂᖃᕐᒪᖔᑕ 
ᖃᐅᔨᓴᕐᓂᒥᒃ ᓯᑕᒣᑦ ESIA-ᑯᑦ ᐱᓇᓱᐊᕈᑎᖏᑦᑎᒍᑦ ᐊᑐᕐᑕᐅᓲᑦ ᓄᓇᕕᒻᒥ. ᐱᓯᒪᖕᖏᓂᖏᑦ ᐃᓚᖏᓐᓂᒃ 
ᐊᓪᓚᓯᒪᔪᓂᒃ ᐊᒻᒪᓗ ᐱᓇᓱᐊᕐᑕᐅᒍᑎᖏᑦᑕ ᐊᑦᔨᒌᖕᖏᓂᖏᓐᓂᒃ ᐊᑐᐃᓐᓇᐅᔪᓂᒃ ᐊᓪᓚᓯᒪᔪᓂ ᐱᒋᐊᖃᕐᑎᓯᔪᕕᓂᖅ 
ᐃᓚᒋᐊᕈᑎᖏᓐᓂᒃ ᑐᖓᓕᖓᑕ ᐱᓇᓱᐊᕐᑕᐅᓂᖓᓂᒃ ᐱᒍᓐᓇᓯᓂᑦᓴᖏᓐᓄᑦ ᐃᓚᒋᐊᕈᑎᓂᒃ ᖃᐅᔨᒪᑎᑦᓯᒍᑎᓂᒃ 
ᐊᓪᓚᓯᒪᔪᓂᒃ ᕿᒥᕐᕈᓗᑎᒃ ᐊᒻᒪᓗ ᐋᕐᕿᓱᕐᓯᒪᒌᕐᑐᓂᒃ ᐊᐱᕐᓲᑎᓂᒃ.

ᐱᓇᓱᐊᕐᑕᐅᔪᖅ ᐱᔭᕇᕐᓯᒪᔪᖅ ᑐᖓᓕᖓᓂ ᐱᓇᓱᐊᕐᑕᐅᔫᑉ ᖃᐅᔨᓴᕐᑕᐅᓂᖓᓄᑦ ᓄᐃᑕᑎᑦᓯᔪᖅ ᐃᓚᐅᑎᑦᓯᓂᕐᒥᒃ 
ᐃᓅᖃᑎᒌᑦ ᓱᕐᕋᑕᐅᓂᖓᑕ ESIA-ᒃᑯᑦ ᐱᓇᓱᐊᕈᑎᖏᓐᓄᑦ ᓄᐃᑕᑎᑦᓯᔪᖅ ᐃᓚᖏᓐᓂᒃ ᐱᓀᓗᑕᓂᒃ, ᐱᓗᐊᕐᑐᒥ 
ᑕᕐᕋᒥ. ᐱᓇᓱᐊᕈᑎᖏᑦᑕ ᐱᓀᓗᑕᖏᑦ ᐱᓗᐊᕐᑎᑕᐅᔪᐃᑦ ᐊᑐᐃᓐᓇᐅᖏᓐᓂᖏᓐᓄᑦ ᐊᓪᓚᑕᐅᓯᒪᒍᑏᑦ 
ᐊᑐᐃᓐᓇᐅᓯᐊᖕᖏᓂᖏᓐᓄᑦ ᓄᓇᓕᒻᒥ ᐊᒻᒪᓗ ᐱᔭᕆᐊᑐᔪ ᐊᐅᓚᑦᓯᓂᓕᕆᓂᕐᒧᑦ ᐋᕐᕿᓯᒪᓂᖏᑦ ᐊᒻᒪᓗ ᐊᒥᓱᐃᑦ 
ᐱᔪᓐᓇᓂᖃᕐᕕᐅᔪᑦ ᐃᑉᐱᒋᔭᖃᕐᓱᑎᒃ ᑲᔪᓯᑎᑕᐅᓂᖓᓂᑦ ESIA-ᒃᑯᑦ.

ᑲᔪᓯᑎᑦᓯᓯᐊᕋᓱᐊᕐᓂᒧᑦ ESIA-ᓂᒃ, ᐊᒻᒪᓗ ᐃᑉᐱᒋᔭᖃᓗᐊᖕᖑᐊᓗᑎᒃ ᐃᓱᒪᒋᔭᐅᒋᐊᖃᕐᓂᖏᓐᓂᒃ ᐃᓅᖃᑎᒌᑦ 
ᓱᕐᕋᑕᐅᓂᖏᑦ ᐊᑑᑎᖃᓚᖓᑐᐊᕐᐸᑕ ᐊᒻᒪᓗ ᐊᑕᖐᑦᓯᐊᓗᑎᒃ, ᐊᒥᓱᐃᑦ ᐱᓇᓱᐊᕈᑏᑦ ᐊᑐᕐᑕᐅᒍᓐᓇᑐᑦ ᐃᓘᓐᓇᓯᐊᖏᓐᓂᒃ 
ᖃᐅᔨᓴᕐᓂᒥᒃ ᐱᒍᓐᓇᑎᑦᓯᓗᑎᒃ. ᓇᓗᓀᕐᓗᒋᑦ ᐊᑯᓃᕐᑐᒥᒃ ᐱᓇᓱᐊᕐᑕᐅᓚᖓᔪᑦ ᓄᓇᓕᓕᒫᒥ ᐱᕙᓪᓕᐊᑎᑦᓯᓂᕐᒧᑦ 
ᐱᓀᓗᑕᖏᑦ ᐊᑑᑎᖃᕋᔭᕐᑐᑦ ᐊᑭᓕᕐᑕᐅᓂᕐᒧᑦ ᐊᒥᓱᒐᓚᓐᓂᒃ ᐊᑦᑕᓇᕐᑐᓂᒃ ᓇᓗᓀᕐᑕᐅᒪᔪᓂᒃ ᐱᓇᓱᐊᖃᑎᐅᔪᓄᑦ 
ᐊᒻᒪᓗ ᐊᓪᓚᓯᒪᔪᑎᒍᑦ ᕿᒥᕐᕈᔭᐅᓂᖓᒍᑦ. ᐱᓀᓗᑕᖓᓂᒃ-ᑐᖕᖓᕕᖃᕐᓱᑎᒃ ᖃᐅᔨᓴᐅᑏᑦ ᐱᒍᓐᓇᑎᑦᓯᒋᐊᓪᓚᕋᔭᕐᑐᑦ 
ᑲᔪᓯᑦᓯᐊᑐᒥᒃ ᑲᑎᑎᑦᓯᓂᕐᒥᒃ ᐁᑦᑑᑎᐅᓯᒪᔪᓄᑦ ᑐᓴᕐᑎᓯᒍᑎᓄᑦ ᐊᒻᒪᓗ ᐱᒍᓐᓇᓯᑎᑦᓯᓗᓂ ᖃᐅᔨᒋᐊᕐᑎᓯᓂᕐᒥᒃ 
ᓄᓇᓕᓕᒫᓂ ᐱᓀᓗᑕᕆᔭᐅᔪᓂᒃ ᐃᓘᓐᓇᖏᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᐱᓇᓱᐊᕐᑕᐅᔪᓄᑦ.

ᐊᕐᕌᒍᓂ ᙯᔪᓂ, ᓄᑖᑦ ᐱᕙᓪᓕᐊᑎᑦᓯᓂᕐᒧᑦ ᐱᓇᓱᐊᕐᑕᐅᔪᑦᓭᑦ ᓂᕆᐅᒋᔭᐅᔪᑦ ᐊᑑᑎᓚᖓᓂᖏᓐᓄᑦ ᓄᓇᓕᓕᒫᖏᓐᓂ 
ᑕᕐᕋᒥ 55 ᖁᓛᓂᑦᑐᓄᑦ, ᐱᓗᐊᕐᑐᒥ ᐅᔭᕋᓐᓂᐊᓂᕐᒧᑦ. ᐃᓱᒪᒋᔭᖃᑦᓯᐊᓂᖅ ᐃᓅᖃᑎᒌᑦ ᓱᕐᕋᑕᐅᓂᖏᓐᓂᒃ 
ᐱᒻᒪᕆᐅᓚᖓᕗᖅ ᒥᑭᓕᐅᒥᑎᑦᓯᒐᓱᐊᕐᓂᒧᑦ ᐱᐅᖕᖏᑐᒥᒃ ᓱᕐᕃᓂᐅᔪᓂ ᐊᒻᒪᓗ ᐱᐅᓯᐅᒥᑎᑦᓯᓗᓂ ᐱᓇᓱᐊᕐᑕᐅᔪᒧᑦ 
ᓄᐃᑦᓯᒋᐊᓪᓚᓗᓂ ᐊᓯᖏᓐᓂᒃ ᐊᑦᔨᒌᑦᓯᐊᒥᒃ ᐃᓘᓐᓇᖏᓐᓄᑦ ᐃᓄᓕᒫᓄᑦ. ᑖᑦᓱᒧᖓ ᓄᕐᖃᕆᐊᕐᓂᒧᑦ, SIFEE-ᒃᑯᑦ 
ᖃᐅᔨᓴᕐᓂᖏᑦ ᑐᕌᖓᑎᑕᐅᕗᖅ ᐱᒋᐊᖕᖓᑎᑦᓯᓂᕐᒥᒃ ᐅᖄᖃᑎᒌᓐᓂᖏᓐᓂᒃ ESIA-ᒃᑯᓄᑦ ᐱᐊᓇᓱᐊᖃᑕᐅᔪᓂᒃ 
ᓄᓇᕕᒻᒥ ᑕᑯᓐᓇᓗᑎᒃ ᐊᑐᕐᑕᐅᑎᑦᓯᓂᕐᒥᒃ ᐃᒣᓗᕈᑎᐅᖁᔭᐅᔪᓂᒃ.

ᑲᑎᕕᒃ ᐊᕙᑎᓕᕆᓂᕐᒧᑦ ᐊᔪᖀᒋᐊᕐᑏᑦ ᑲᑎᒪᔩᑦ
Comité consultatif de l’environnement Kativik
Kativik Environmental Advisory Committee

